
[bookmark: _GoBack]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈՒՆԻՍԻ 9-Ի N 842-Լ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2026 ԹՎԱԿԱՆԻ ՄԱՐՏԻ 19-Ի N 307-Լ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈԿՏԵՄԲԵՐԻ 6-Ի N 1562-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ     
	1. ՀՀ արդարադատության նախարարություն
	04.06.2026թ.

	
	N /27.4.1/27585-2026

	«Հայաստանի Հանրապետության կառավարության 2022 թվականի հունիսի 9-ի N 842-Լ որոշման մեջ լրացում, Հայաստանի Հանրապետության կառավարության 2022 թվականի հոկտեմբերի 6-ի N 1562-Լ և Հայաստանի Հանրապետության կառավարության 2026 թվականի մարտի 19-ի N 307-Լ որոշումներում փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
	Նախագծի 1-ին կետով նախատեսվում է Հայաստանի Հանրապետության կառավարության 2022 թվականի հունիսի 9-ի N 842-Լ որոշման հավելվածը 16-րդ կետից հետո լրացնել հետևյալ բովանդակությամբ նոր՝ 16.1-ին կետով՝
	«16.1. Տրամադրվող ֆինանսական աջակցությունը, այդ թվում՝ հիփոթեքային վարկով կառուցված անշարժ գույքը հիփոթեքային վարկի գործողության ընթացքում չի կարող արգելադրվել, բռնագանձվել կամ հաշվանցվել շահառուի այլ պարտավորությունների դիմաց:»։
	Հայտնում ենք, որ «Կատարողական վարույթի մասին» օրենքի 64-րդ հոդվածի 1-ին մասի 8-րդ կետի համաձայն՝ Բռնագանձում չի կարող տարածվել Կառավարության որոշման հիման վրա որպես աջակցություն կամ փոխհատուցում տրամադրված գույքի վրա, եթե Կառավարության այդ որոշմամբ սահմանված է, որ տվյալ գույքը բռնագանձման ենթակա չէ, իսկ նույն հոդվածի 5-րդ մասի 4-րդ կետի համաձայն՝ Կառավարության որոշման հիման վրա որպես աջակցություն կամ փոխհատուցում տրամադրված եկամուտների, եթե Կառավարության այդ որոշմամբ սահմանված է, որ տվյալ եկամուտը բռնագանձման ենթակա չէ։
	Ուստի, հիմք ընդունելով վերոգրյալը՝ առաջարկում ենք պարզաբանել, թե ինչպես են տարանջատվելու այն դեպքերը, երբ շահառուն անշարժ գույքը ձեռք է բերել ոչ միայն պետության կողմից տրամադրված ֆինանսական աջակցության այլ նաև իր միջոցներով:
	Միևնույն ժամանակ, անհրաժեշտ ենք համարում նշել, որ վերոնշյալ կարգավորման վերլուծությունից բխում է, որ առաջարկվող դրույթով նախատեսվում է շահառուների իրավական վիճակը բարելավող նորմի ներդրում՝ ուղղված տրամադրվող ֆինանսական աջակցության, ինչպես նաև հիփոթեքային վարկի շրջանակում կառուցված անշարժ գույքի անձեռնմխելիության ապահովմանը շահառուի այլ պարտավորությունների կատարման համատեքստում։
	Մինչդեռ, հարկ է նշել, որ նախագծով չի կարգավորվում տվյալ բարելավող նորմի կիրառելիությունը ժամանակի մեջ, մասնավորապես՝ բաց է մնում հարցը, թե արդյոք նախատեսվում է դրա տարածումը մինչև նորմի ուժի մեջ մտնելը ձևավորված իրավահարաբերությունների վրա, ուստի առաջարկում ենք նախագծում սահմանել անցումային դրույթներ ծրագրի շրջանակներում աջակցություն ստացած անձանց համար։
	Բացի այդ, Նախագծի հիմնավորման մեջ հղում է կատարվել «Դատական ակտերի կատարման մասին» օրենքին, որն ուժը կորցրած է ճանաչվել 2024 թվականի ապրիլի 11-ի ՀՕ-179-Ն օրենքով, ուստի գտնում ենք, որ վերոնշյալ օրենքին կատարված հղումն անհրաժեշտ է վերանայել։
	Ընդունվել է 

Նախագծով առաջարկվել է սույն կարգավորմանը տալ հետադարձ ուժ։ 
Ինչ վերաբերվում է այն դեպքերին, երբ շահառուն անշարժ գույքը ձեռք է բերել ոչ միայն պետության կողմից տրամադրված ֆինանսական աջակցությամբ, ապա այս դեպքում վարկերը տրամադրվել են բացառապես այն շահառուներին, ովքեր չունեն ժամկետանց վարկային պարտավորություններ։ Իսկ ծրագրի շրջանակում հավաստագրով գույք ձեռք բերելիս բանկերը չեն կարողանում գործարքն իրականացնել այն շահառուների հետ, որոնք ունեն ժամկետանց վարկային պարտավորություններ և փաստացի 100  տոկոս սուբսիդավորվող վարկը հնարավոր չի լինում ձևակերպել առաջարկվող դրույթի բացակայության պատճառով։ 


	2. ՀՀ ֆինանսների նախարարություն
	25.05.2026թ.

	
	N 01/34-2/13755-2026

	Ձեր 15.05.2026թ. N ԱԹ//18552-2026 գրությամբ ներկայացված՝ «Հայաստանի Հանրապետության կառավարության 2022 թվականի հունիսի 9-ի N 842-Լ որոշման մեջ լրացում, Հայաստանի Հանրապետության կառավարության 2022 թվականի հոկտեմբերի 6-ի N 1562-Լ և Հայաստանի Հանրապետության կառավարության 2026 թվականի մարտի 19-ի N 307-Լ որոշումներում փոփոխություն կատարելու մասին» ՀՀ կառավարության որոշման նախագծի վերաբերյալ հայտնում ենք, որ առաջարկություններ չունենք: 
	Ընդունվել է ի գիտություն



	3. ՀՀ կենտրոնական բնակ
	26.05.2026թ.

	
	N 15.1-07/503-26

	Հայտնում ենք Ձեզ, որ «Հայաստանի Հանրապետության կառավարության 2022
թվականի հունիսի 9-ի թիվ 842-Լ որոշման մեջ լրացում, Հայաստանի Հանրապետության կառավարության 2022 թվականի հոկտեմբերի 6-ի թիվ 1562-Լ և Հայաստանի Հանրապետության կառավարության 2026 թվականի մարտի 19-ի թիվ 307-Լ որոշումներում փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության կենտրոնական բանկը դիտողություններ և առաջարկություններ չունի։
	Ընդունվել է ի գիտություն

	4. ՀՀ տարածքային կառավարման և ենթակառուցվածքների նախարարություն
	15.06.2026թ.

	
	ԴԽ/15.3/22759-2026

	«Հայաստանի Հանրապետության կառավարության 2022 թվականի հունիսի 9-ի N 842-Լ որոշման մեջ լրացում, Հայաստանի Հանրապետության կառավարության 2022 թվականի հոկտեմբերի 6-ի N 1562-Լ և Հայաստանի Հանրապետության կառավարության 2026 թվականի մարտի 19-ի N 307-Լ որոշումներում փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ տեղեկացնում ենք.
նախագծի 2-րդ և 3-րդ կետերով նախատեսվում է ՀՀ կառավարության 06.10.2022թ. N 1562-Լ որոշման N 1 հավելվածի 2-րդ կետի 10-րդ և N 2 հավելվածի 2-րդ կետի 8-րդ ենթակետերում և ՀՀ կառավարության 19.03.2026թ. N 307-Լ որոշման 3-րդ կետի 3-րդ ենթակետում «Լեռնահովիտ» բառը փոխարինել «Լեռնակերտ» բառով։
Հաշվի առնելով վերոգրյալը՝ առաջարկում ենք համապատասխան փոփոխություն կատարել նաև՝ ՀՀ կառավարության 09.06.2022թ. N 842-Լ որոշման հավելվածի 3-րդ կետի 5-րդ ենթակետում։
Միաժամանակ տեղեկացնում ենք, որ նախագիծը ներկայացվել է համապատասխան մարզպետների աշխատակազմերի քննարկմանը։ Վերջիններիս կողմից առաջարկություններ ներկայացվելու պարագայում լրացուցիչ կտեղեկացնենք։
	Ընդունվել է



